
O‘RNI

Baratov Sa’dulla Norjigitovich 

Annotatsiya:  Maqolada mamlakatimizda faoliyat yuritayotgan maktabgacha ta’lim tashkilotlarining kambag‘allikni qisqar-
tirishdagi o‘rni tahlil qilingan hamda uning amaliy ahamiyatini asoslashga xizmat qiladigan tavsiyalar, xulosalar shakllan-
tirilgan.

Kalit so‘zlar:  maktabgacha ta’lim, tarbiya, kambag‘allik, ijtimoiy himoya, davlat budjeti.

Аннотация:  В статье анализируется роль организаций дошкольного образования, действующих в нашей стране, 
в снижении бедности и формулируются рекомендации и выводы, служащие обоснованию ее практической 
значимости.

Ключевые слова:  дошкольное образование, воспитание, бедность, социальная защита, государственный бюджет.

Abstract:  The article analyzes the role of preschool education organizations operating in our country in reducing poverty 
and formulates recommendations and conclusions that serve to substantiate its practical significance.

Key words: preschool education, upbringing, poverty, social protection, state budget..
 
K I R I S H

Bugungi kunda maktabgacha ta’limning kambag‘allikni qisqartirishdagi muhim va ajralmas o‘rnini ko‘plab 
olimlar, xalqaro moliya institutlari hamda siyosatchilar ta’kidlab kelishmoqda. Jumladan, O‘zbekiston Respub-
likasi Prezidenti Sh.Mirziyoyev o‘zining kichik yoshdagi bolalarni tarbiyalash va ta’lim berish bo‘yicha ikkinchi 
Butunjahon konferensiyasi ochilish marosimidagi nutqida kichik yoshdagi bolalarni sifatli maktabgacha ta’lim bi-
lan ta’minlash borasida qator muammolar mavjudligini ta’kidlab, ko‘plab mamlakatlarda qariyb 200 million bola 
maktabgacha ta’lim bilan qamrab olinmagani natijasida ularning boshlang‘ich bilim olish imkoniyatlari cheklan-
ayotganligini bildirdi[1].

Shuningdek, Prezidentimiz o‘z nutqida mamlakatimizda bu borada olib borilgan keng ko‘lamli islohotlar 
natijasida maktabgacha ta’lim yoshidagi bolalarning maktabgacha ta’lim muassasalari bilan qamrab olish 
ko‘rsatkichi 27 foizdan 70 foizgacha ko‘tarilganligini ta’kidlab o‘tdi.

Bizningcha, davlat rahbarining mazkur masalaga qaratayotgan e’tibori ta’limning kambag‘allikni qisqartir-
ishdagi ahamiyati tahlilini aynan maktabgacha ta’limdan boshlash lozimligini ko‘rsatadi.
M A V Z U G A  O I D  A D A B I Y O T L A R  S H A R H I 

Rossiyalik olim N.Fedina maktabgacha ta’lim tizimining samaradorligini baholashni xarakterlovchi to‘rtta 
ko‘rsatkichni ko‘rsatib o‘tgan[2]:

- aholining maktabgacha ta’lim xizmatlariga bo‘lgan talabini inobatga olgan holda davlat kafolati asosida 

Smaktabgacha ta’limni ta’minlash;

- bolalarga ta’lim berish va boshqa xarajatlarni amalga oshirish shart- sharoitlari;
- kadrlar potensiali;
- budjetdan moliyalashtirish va moliya-xo‘jalik faoliyati.
B.Abidovning ta’kidlashicha Buyuk Britaniya ta’lim berish tizimi dunyodagi eng yaxshi tizimlardan biri deb 

hisoblanadi. Britaniya ta’lim dasturlari eng yuqori standartlarga mos keladi. Buyuk Britaniyada maktabgacha 
ta’lim berish kambag‘al ishchi oilalar bolalariga ko‘ngilli yordam berish harakatiga asosan vujudga kelgan[3].

N.Norqobilovning tadqiqotida ta’lim tizimi ikki muhim vazifani bajarishi qayd etib o‘tilgan: birinchidan, inson 
shaxsini taraqqiy ettirish, takomillashtirish, uni ma’naviy, axloqiy, badiiy jihatdan rivojlantirish, ma’naviy komil, 
har tomonlama barkamol inson bo‘lib yetishishiga yordam berish; ikkinchidan, iqtisodiy vazifani bajarib, mal-
akali ishchi kuchini takror ishlab chiqarish[4].

Yuqoridagi fikrlardan ma’lumki, inson kelajagida bolalikda olingan bilimlar sezilarli va hal etuvchi xususi-
yatga ega. Fikrimizcha, maktabgacha ta’lim muassasalari faoliyatining dolzarbligi mazkur xulosalar bilan yana 
bir bor tasdiqlanadi.
T A D Q I Q O T  M Е T O D O L O G I YA S I

Tadqiqotning maqsadi bo‘lib, O‘zbekistondagi maktabgacha ta’lim tashkilotlari faoliyatining kambag‘allikni 
qisqartirishdagi o‘rni tahlili asosida ilmiy-nazariy takliflar va amaliy tavsiyalar ishlab chiqish hisoblanadi. Tad-
qiqotda me’yoriy-huquqiy hujjatlar, foydalanilgan adabiyotlar va internet ma’lumotlari rasmiyligi, undagi iqtisod-
chi olimlarning mavzuga oid ilmiy-nazariy qarashlarining qiyosiy va tanqidiy tahlili, ilg‘or xorij tajribasini o‘rgan-
ish va umumlashtirish natijalari bilan belgilandi.

Mavzuni o‘rganish davomida umumiqtisodiy usullar bilan bir qatorda tizimli tahlil, umumlashtirish, ab-
strakt-mantiqiy fikrlash kabi usullaridan foydalanilgan.
T A H L I L  V A  N A T I J A L A R 

Sifatli maktabgacha ta’lim xizmatlari ko‘rsatishning asosiy maqsadi, bir tomondan bolalarning birlamchi 
bilimlarga ega bo‘lgan va sog‘lom holda ta’limning keyingi bosqichi hisoblangan maktabga tayyorlash bo‘lsa, 
boshqa tomondan bolalarning onalarini ya’ni ayollarning ham sog‘ligi va jamiyat xayotidagi muhim o‘rnini mus-
tahkamlashga ko‘maklashishdir. Shu bilan birga bolalarning maktabgacha ta’lim bilan qamrab olinishi ayollarni 
jamiyatga qo‘shimcha ishchi kuchi sifatida integratsiyalashuvi orqali pirovardida gender tengligini ta’minlashga 
katta hissa qo‘shadi.

Shu ma’noda, bizningcha maktabgacha ta’lim muassasalari faoliyati va uning qamrovi masalasi bugungi 
kunda kambag‘allikni qisqartirishning yaqin va uzoq istiqboli uchun favqulodda muhim hisoblanadi.

1-jadval

 Maktabgacha ta’lim tashkilotlari faoliyati to‘g‘risida ma’lumot  

Ko‘rsatkichlar   2017   2018    2019    2020    2021

 Jami maktabgacha ta’lim tashkilotlari
soni, birlik  5186 6381 6968 7753 7868

shahar joylarida  3139 3500 3779 4151 4129
qishloq joylarida 2047 2881 3189 3602 3739

 Maktabgacha  ta’lim tashkilotlarida
joylar  soni, ming birlik 733,9 807,2 945,5 1155,7 1260,3

shahar joylarida  503,5 526,0 603,4 674,1 714,0
qishloq joylarida  230,4 281,2 342,1 481,6 546,3

 Maktabgacha  ta’lim tashkilotlarida
bolalar  soni, ming kishi  732,9 874,4 1115,4 1196,4 1321,4

shahar joylarida  517,2 566,1 674,8 685,3 735,6

qishloq joylarida  215,6 308,3 440,6 511,1 585,8

Pedagog xodimlar soni - ming kishi  63,3 81,1 96,5 106,8 117,0

1-jadvalda maktabgacha ta’lim tashkilotlari faoliyati to‘g‘risidagi umumiy ma’lumotlar keltirilgan bo‘lib, unga 
ko‘ra maktabgacha ta’lim tashkilotlari soni 2017-2021 yillarda o‘sib borgan. Jumladan, 2017 yilda maktabgacha 
ta’lim tashkilotlari soni 5186 tani tashkil etgan bo‘lsa, bu ko‘rsatkich 2021 yilga kelib 7868 taga yoki 2017 yilga 
nisbatan 1,5 barobarga o‘sgan.  

Maktabgacha ta’lim tashkilotlari sonining o‘sishida maktabgacha  ta’lim vazirligining tashkil etilishi katta rol 
o‘ynagan. O‘zbekiston Respublikasi Prezidentining 2017 yil 30 sentyabrdagi  “Maktabgacha ta’lim tizimi bosh-
qaruvini tubdan takomillashtirish chora-tadbirlari to‘g‘risida”gi PF-5198-son farmoni bilan Maktabgacha ta’lim 
vazirligi tashkil etildi va uning asosiy vazifalari belgilandi. Mazkur vazifalar ijrosi natijasida maktabgacha ta’lim 
tashkilotlari soni va sifati ortib bordi. 

Maktabgacha ta’lim tashkilotlari sonining shahar va qishloq joylardagi ulushiga e’tibor qaratadigan bo‘lsak 
(1-rasm) jami maktabgacha ta’lim tashkilotlari soniga nisbatan shahar joylardagi tashkilotlar ulushi kamayib 
borayotganligini va aksincha qishloq joylardagi tashkilotlar ulushi ortib borayotganligini ko‘rishimiz mumkin.

1-rasm. Maktabgacha ta’lim tashkilotlari sonining shahar va qishloq joylardagi ulushi[6]
Jumladan, 1-rasmdan ko‘rishimiz mumkinki, 2017 yilda jami maktabgacha ta’lim tashkilotlari soniga nis-

batan shahar joylardagi tashkilotlar ulushi 60,5 foizni tashkil qilgan bo‘lsa, 2021 yilga kelib bu ko‘rsatkich 52,5 
foizgacha tushgan ya’ni 8 foizga kamaygan. Qishloq joylardagi maktabgacha ta’lim tashkilotlari sonining jami 
maktabgacha ta’lim tashkilotlari soniga nisbatan ulushi 2017 yilda 39,5 foizni tashkil qilgan bo‘lsa, 2018 yilga 
kelib keskin o‘sgan va 45,1 foizga yetgan. 2019-2021 yillar oralig‘ida esa o‘sish davom etgan bo‘lsada, u keskin 
tus olmagan. Masalan, 2019 yilda qishloq joylardagi maktabgacha ta’lim tashkilotlarining jami maktabgacha 
ta’lim tashkilotlariga nisbatan ulushi 45,8 foizni, 2020 yilda 46,5 foizni va 2021 yilda 47,5 foizni tashkil qilgan.

Lekin shuni ham alohida ta’kidlash lozimki, qishloq joylardagi maktabgacha ta’lim tashkilotlarining jami 
maktabgacha ta’lim tashkilotlariga nisbatan ulushidagi o‘sish mamlakatimizdagi ko‘plab hududlarga shahar 
maqomini berilishi jarayonida yuz bermoqda va bu bizningcha qishloq joylarda tashkil etilayotgan maktabgacha 
ta’lim tashkilotlarining ulushi aslida bundan ham ko‘proq bo‘lishi mumkinligini anglatadi. 

Shunday bo‘lsada, ular sonidagi o‘zgarishlar doimiy o‘sib borish tendensiyasiga ega. Bizningcha, shahar 
va qishloq joylardagi maktabgacha ta’lim tashkilotlarining ulushidagi o‘zgarishlar shaharlarda tashkilotlar sonin-
ing kamayib ketayotganligini emas balki, qishloq joylarda maktabgacha ta’lim tashkilotlari soni shaxardagiga 
nisbatan jadalroq o‘sayotganligini ko‘rsatmoqda.  

1-jadvaldagi yana bir ma’lumot maktabgacha ta’lim tashkilotlarida joylar sonidir. Joylar soni statistikasiga 
e’tibor qaratadigan bo‘lsak ularning ham keskin o‘sib borganini ko‘rishimiz mumkin. Jumladan, 

2017 yilda maktabgacha ta’lim tashkilotlarida joylar soni 733,9 mingni tashkil qilgan bo‘lsa, 2021 yilga kelib 
qariyb 1,3 mlnni tashkil etgan yoki 2017 yilga nisbatan 171,7 foizga ko‘paygan. 

Shahar joylardagi maktabgacha ta’lim tashkilotlarida joylar soni 
2017 yilda 503,5 mingni tashkil qilgan bo‘lsa 2021 yilda 714 mingni tashkil qilib, 210,5 ming o‘ringa yoki 

141,8 foizga ko‘paygan. Qishloq joylardagi maktabgacha ta’lim tashkilotlarida joylar soni esa 2017 yilda 230,4 
mingni, 2021 yilda esa 546,3 mingni tashkil etib, 2017 yilga nisbatan 315,9 ming o‘ringa yoki 237,1 foizga ort-
gan. 

Ushbu ma’lumotlarni 1-jalvadning birinchi qismi bilan bog‘lab tahlil qiladigan bo‘lsak, har bir shahar joylard-

Sagi maktabgacha ta’lim tashkilotlariga 2017 yilda 160 ta joylar to‘g‘ri kelgan bo‘lsa, 2021 yilga kelib ular soni 

qariyb 173 taga yetgan. Xar bir qishloq joylardagi maktabgacha ta’lim tashkilotlariga 2017 yilda 112 joylar to‘g‘ri 
kelgan bo‘lsa, 2021 yilga kelib ular soni 146 taga yetganligini ko‘rishimiz mumkin.

Bizningcha, mazkur tahlillardan shunday xulosa qilish mumkinki, maktabgacha ta’lim tashkilotlaridagi joy-
lar soni nafaqat maktabgacha ta’lim tashkilotlari sonidagi o‘sish hisobiga balki mavjud quvvatlarni kengaytirish 
hisobiga ham o‘sib borayotgan ekan.

Shuningdek, 1-jalvadda maktabgacha  ta’lim tashkilotlarida bolalar soni to‘g‘risida ham ma’lumotlar beril-
gan bo‘lib, unga ko‘ra, 

2017 yilda 732,9 ming nafar bola maktabgacha ta’lim bilan qamrab olingan bo‘lsa, 2021 yilga kelib ular 
soni 180,0 foizga o‘sgan va 1,3 mlnga yetgan. Fikrimizcha, e’tiborli jihati shundaki 2021 yilda qamrab olingan 
bolalar soni umumiy joylar sonidan ortgan va qariyb 105,0 foizga yuqori. Shahar joylarda bu ko‘rsatkich 103,0 
foizni, qishloq joylarda 107,0 foizni tashkil etmoqda. 

Mazkur holatni 2017 yil bo‘yicha tahlil qiladigan bo‘lsak, qamrab olingan bolalar soni (732,9) umumiy joylar 
sonidan (733,9) kam bo‘lib, qamrov foizi 99,8 foizni tashkil qilgan. Shahar joylarda bu ko‘rsatkich 102,0 foizni, 
qishloq joylarda 93,5 foizni tashkil etgan. Ya’ni shahar joylarda 2017 yilda ham joylardan ko‘proq bola qamrab 
olingan bo‘lsa qishloq joylarda bu aksincha bo‘lgan. 

Lekin, 2021 yilga kelib aksincha joylar soniga nisbatan qamrov ko‘rsatkichi qishloq joylarda 107,0 foizni 
tashkil etib, shahar joylarga nisbatan (103,0 foiz) ko‘proq o‘sgan. Mazkur tahlillar qishloq joylarda maktabgacha 
ta’lim xizmatlariga bo‘lgan ehtiyoj yuqori ekanligini ko‘rsatmoqda. 

Pedagog xodimlar soni ham maktabgacha ta’lim tashkilotlari soni va ularning qamrovi darajasiga to‘g‘ri 
proporsional ravishda keskin o‘sib bormoqda. Xususan, 2017 yilda ular soni 63,3 mingni tashkil qilgan bo‘lsa, 
2021 yilga kelib 117,0 mingtani yoki 2017 yilga nisbatan 185,0 foizni tashkil etmoqda. 

Bizningcha, maktabgacha ta’lim sohasida amalga oshirilayotgan ishlar kambag‘allikni qisqartirishda katta 
rol o‘ynaydi va bunda nafaqat qamrovga balki maktabgacha ta’lim xizmatlarini ko‘rsatish sifati va inklyuzivligini 
oshirishga e’tibor qaratish lozim.
X U L O S A L A R  V A  T A K L I F L A R

Yuqoridagi tahlillardan quyidagi asosiy xulosalarini keltirib o‘tishimiz mumkin:
- bizningcha, maktabgacha ta’lim sohasida amalga oshirilayotgan ishlar kambag‘allikni qisqartirishda katta 

rol o‘ynaydi va bunda nafaqat qamrovga balki maktabgacha ta’lim xizmatlarini ko‘rsatish sifati va inklyuzivligini 
oshirishga e’tibor qaratish lozim.

- ta’lim tizimining bosh bo‘g‘ini sifatida maktabgacha ta’limning qamrovi va sifatini oshirishga alohida e’ti-
bor qaratilmoqda. Buning uchun yangi maktabgacha ta’lim tashkilotlarini tashkil qilish va ularning metodik 
hamda moddiy imkoniyatlarini oshirish amalga oshirilmoqda. Fikrimizcha, sifatli maktabgacha ta’lim xizmatlari 
ko‘rsatish orqali nafaqat bolalarni birlamchi bilimlarga ega bo‘lgan va sog‘lom holda ta’limning keyingi bosqich-
iga tayyorlashga balki bolalarning onalarini ya’ni ayollarning ham sog‘ligi va jamiyat xayotidagi muhim o‘rnini 
mustahkamlash orqali gender tengligini ta’minlashga erishiladi

